
______________  2020  թվականի  N ____  - Ն
Հայաստանի Հանրապետության 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ԿԱ​ՌԱ​ՎԱ​ՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

-------------------------------------------------------------------------------------------------------------------------

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասի համաձայն և «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 14-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է.

1. Հայաստանի Հանրապետության 2020 թվականի պետական բյուջեի N 1 հավելվածի N 2 աղյուսակում կատարել վերաբաշխում, N1 հավելվածի NN 3 և 4 աղյուսակներում, N 3 հավելվածի N 1 աղյուսակում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման մեջ կատարել փոփոխություններ` համաձայն NN 1, 2, 3, 4, 5, 6 և 7 հավելվածների։
2. Հույժ գաղտնի:

3. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
ՎԱՐՉԱՊԵՏ






     ՆԻԿՈԼ ՓԱՇԻՆՅԱՆ

ՀԻՄՆԱՎՈՐՈՒՄ

«Հայաստանի Հան​րապետության 2020 թվա​կանի պետական բյուջեում վերաբաշխում և Հա​յաս​տանի Հանրապետության կառա​վա​րու​թյան 2019 թվականի դեկտեմբերի 26-ի N 1919-Ն որոշման մեջ փոփոխություններ կա​տա​րելու մասին» ՀՀ կառավարության որոշման նախագծի

1. Անհրաժեշտությունը. 2020թ-ին կնքված պայմանագրերի համաձայն մատակարարման ենթակա ապրանքների դիմաց պարտավորությունների կատարում:

  2. Ընթացիկ իրավիճակը և խնդիրները. Հաշվի առնելով, որ մատակարար կազմակերպությունների հետ կնքված պայմանագրերի համաձայն 2020թ-ին մատակարարման ենթակա ապրանքների դիմաց կանխատեսվող պարտավորությունների չափը գերազանցում է այդ նպատակով պետական բյուջեով հաստատված հատկացումներին, անհրաժեշտություն է առաջացել տարեկան հատկացումներն ավելացնել 9.719.325,6 հազ.դրամի չափով: Որպես ֆինանսավորման աղբյուր դիտարկվել է արժեթղթերի  թողարկում` ինն ամսվա կտրվածքով, պայմանով, որ մինչև տարեվերջ ներքին ռեսուրսների հաշվին իրականացման ենթակա ծախսերի առումով որոշակիության աստիճանի մեծացմանը զուգահեռ՝ կրկին անդրադարձ կարվի հարցին։

Միաժամանակ, 2020թ. համար հաստատված ՌԴ կողմից տրամադրված պետական արտահանման վարկի հաշվին ապրանքների մատակարարումը համավարակային իրավիճակով պայմանավորված գնահատվում է ոչ իրատեսական:
3. Տվյալ բնագավառում իրականացվող քաղաքականությունը. ՀՀ զինված ուժերի ապահովումն անհրաժեշտ միջոցներով:
         4. Կարգավորման նպատակը և բնույթը. ՀՀ օրենսդրությամբ սահմանված կարգով մատակարարների նկատմամբ պարտավորությունների ստանձնման և ֆինանսավորման հնարավորությունների ապահովումը:
5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Վերը նշված նախագծի ընդունման արդյունքում ՀՀ 2020 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում: 

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:






       	   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

